Na osnovu člana 15. Zakona o principima lokalne samouprave u Federaciji Bosne i Hercegovine («Službene novine Federacije BiH», broj:49/06), člana 81. Statuta Općine Novi Grad Sarajevo («Službene novine Kantona Sarajevo», broj:30/09-novi prečišćeni tekst i 2/17) i Budžeta Općine Novi Grad Sarajevo za 2018. godinu («Službene novine Kantona Sarajevo», broj: 2/18), a na prijedlog Službe za obrazovanje, kulturu i sport,  Općinski načelnik objavljuje

JAVNI POZIV
za prijavu prijedloga projekata kojim će se doprinijeti 
ekonomskom osnaživanju žena - stanovnica Općine Novi Grad Sarajevo
Predmet javnog poziva: Finansiranje i sufinansiranje projekta/ata nevladinih i neprofitnih organizacija kojim/a će se doprinijeti ekonomskom osnaživanju žena - stanovnica Općine Novi Grad Sarajevo.
Cilj Javnog poziva: Podrška programima i projektima zapošljavanja žena. 

Preporučene aktivnosti: Ne isključujući druge, preporučuju se praktični kursevi kojima će se doprinijeti bržem zapošljavnju žena i/ili povećanju kućnog budžeta, te  radionice na teme pravljenja biznis planova za početne biznise.
Ciljne grupe: Nezaposlene žene, žene invalidi, pripadnice nacionalnih manjina i druge kategorije žena.

Uvjeti:  Nevladine i neprofitne organizacije koje apliciraju sa projektima moraju zadovoljiti sljedeće uvjete:
1.da su osnovane i registrirane u Bosni i Hercegovini (dokaz – ovjerena kopija rješenje o registraciji - datum ovjere kopije ne može biti stariji od dana objavljivanja ovog Javnog poziva);
2.da su vođene od strane državljanja Bosne i Hercegovine (dokaz – uvjerenje o državljanstvu ovlaštene osobe u organizaciji –  original ili ovjerena kopija - datum ovjere kopije ne može biti stariji od dana objavljivanja ovog Javnog poziva);
3.da svoje aktivnosti razvijaju i na području Općine Novi Grad Sarajevo, što dokazuju opisnim izvještajem o realiziranim projektima za 2017. godinu;

4.da im je u misiji djelovanja ravnopravnost spolova, odnosno ljudska prava (dokaz – statut organizacije ovjerena kopija - datum ovjere kopije ne može biti stariji od dana objavljivanja ovog Javnog poziva);
5.završni finansijski izvještaj za 2017. godinu (dokaz – ovjerena kopija bilansa stanja i bilansa uspjeha);

6.da aplikanti u tekućoj godini nisu koristili sredstva iz Budžeta Općine Novi Grad Sarajevo za finansiranje aktivnost i iz predloženog projekta (dokaz: izjava ovlaštene osobe organizacije koja aplicira projekat).
Dodatna dokumentacija: Organizacije čiji projekti budu odobreni za finansiranje/sufinansiranje će prije zaključivanja ugovora, pored dokumentacije koju su dostavili uz prijedlog projekta, obavezno dostaviti i sljedeća dokumenta:

1.Izvod iz registra udruženja čiji datum izdavanja ne može biti stariji od dana objavljivanja ovog Javnog poziva (original ili ovjerena kopija),

2.Uvjerenje poreske uprave o izmirenim poreskim obavezama i obavezama za zaposlene ne stariji od 60 dana od dana okončanja ovog Javnog poziva (original ili ovjerena kopija).
Općina od aplikanata čiji su projekti odobreni za finansiranje/sufinansiranje zadržava pravo tražiti i dodatnu dokumentaciju.

Kriteriji:Pored sadržaja koje mora zadovoljiti svaki prijedlog projekta, i to: finansijski i operativni kapacitet, relevantnost, metodologiju, održivost i budžet i racionalnost troškova, posebno će se prilikom rangiranja prijedloga projekata cijeniti da li isti zadovoljavaju sljedeće kriterije:
· da li projekat doprinosi ostvarenju postavljenog cilja,

· da li organizacije imaju adekvatne ljudske, finansijske, prostorne i tehničke kapacitete za realizaciju predloženog projekta.
Sredstva: Sredstva za finansiranje projekta/ata osigurana su u budžetu Općine Novi Grad Sarajevo za 2018. godinu u iznosu od 7.000,00 KM – pozicija: Projekti i aktivnosti u okviru implementacije politike prema mladima, nacionalnim manjinama i ravnopravnosti spolova.
Organizacija može aplicirati za iznos do 7.000,00 KM.
Trajanje projekta: Projekti se trebaju realizirati do kraja decembra tekuće godine. 
Dokumentacija i podnošenje aplikacija: Dokumentacija za prijedlog projekta, aplikcioni obrazac i uputstvo za apliciranje mogu se preuzeti putem zvanične Web stranice općine: www. novigradsarajevo.ba – padajući meni Aktuelnosti - Javni pozivi, presnimiti na usb u kancelariji Općine broj 412/IV.
Prijedlozi projekata sa pratećom dokumentacijom mogu se podnijeti u roku od 30 dana od dana objavljivanja javnog poziva u sredstvima informisanja, u zatvorenoj koverti putem protokola Općine Novi Grad Sarajevo svakim radnim danom od 8 do 17 sati, ili poštom preporučeno na adresu:
Općina Novi Grad Sarajevo

Služba za obrazovanje, kulturu i sport
Bulevar Meše Selimovića br. 97

sa naznakom „ZA JAVNI POZIV – Ekonomsko osnaživanje žena“ – NE OTVARAJ
Nepotpune, neblagovremene i aplikacije sa neovjerenim kopijama neće se razmatrati.
Vrednovanje projekata i donošenje odluke: Odluku o finansiranju projekata/projekta donijet će općinski načelnik na prijedlog posebno formirane komisije koja će izvršiti ocjenjivanje prijedloga projekata u skladu sa Pravilnikom za vrednovanje prijedloga projekata  nevladinih i neprofitnih organizacija koje djeluju na području Općine Novi Grad Sarajevo.
Obavijest o rezultatima odlučivanja: O rezultatima odlučivanja po podnesenim aplikacijama učesnici će biti obaviješteni pisanim putem, nakon čega će se zaključiti ugovor/i sa organizacijom/ama čiji je/su projekat/ti odobreni za finansiranje.
U postupku Javnog poziva Općina ne snosi troškove aplikantima. 

Kontakt osoba: Esad Baždar, telefon broj: 033 291 255; E-mail:esad@novigradsarajevo.ba; kancelarija 412/IV.
